
As eleccions do 1 de marzo abriran un
novo tempo politico en Galicia.
Calquera que sexa o0 seu signo, a
accion exterior reclamara unha

atencion crecente e decisiva nos Eleccions
préximos anos. De seguido, £

enuncianse dez premisas basicas que ao Par _]a'IﬂEﬂtD
permiten identificar algunhas variables de Galicia

e demandas esenciais para reforzar a

dimensidn exterior da accion politica 2 OO 9
galega. 1 de Marzo

1. Promover un impulso politico no
que atinxe &s relaciéns con Portugal,
onde Galicia esta a perder espazo e As elecciéns do 1 de marzo abriran un novo tempo
infl . laci6 politico en Galicia. Calquera que sexa o seu signo, a
Influencia en relacion a outros actores accioén exterior reclamaréa unha atencién crecente e
peninsulares, desaproveitando tanto a decisiva nos proximos anos. [Foto: Logo da campafia

/ P4 fotAr institucional da Xunta para as Elecciéons ao Parlamento de
slia relacion hls:[orlca como 0s Galicia © 1 de marso de 2008].
vinculos de caracter cultural. Ese
impulso politico require unha accién
integral que involucre ao conxunto dos segmentos da nosa sociedade e visibilice cabalmente

a nosa identidade, hoxe ainda desdebuxada no pais vecifio e irman.

2. En paralelo & participacion nas institucions comunitarias, especialmente naqueles foros
que nos son mais acaidos, cobmpre alentar unha reflexion sobre 0s nosos espazos de
intervencion no marco europeo, propiciando a definicidn de estratexias que visibilicen a
nosa singularidade, circunstancia que puidera aconsellar un maior aproveitamento,
potenciacién e coordinacién no ambito céltico, escasamente explorado. Galicia pode crear
politica europea.

3. Habida conta da importancia e trascendencia do fenémeno da internacionalizacion
econdémica, compre instar unha elemental racionalizacidn de instrumentos e estruturas para
apoiar e fomentar a saida ao exterior do noso tecido produtivo, asegurando tanto o liderado
publico como a colaboracion das diversas instancias sectoriais garantindo a converxencia de
accions.

4. No eido da cultura, os pasos que se deron na lexislatura precedente deben afirmarse,
mellorarse e ampliarse, asentando a presenza exterior como unha politica clave da nosa
industria cultural a todos os niveis, evitando segmentacions que repercuten negativamente
no seu aproveitamento e viabilidade efectiva.

5. A proposito da cooperacion internacional ao desenvolvemento, constitie unha demanda
esencial o cumprimento dos compromisos de goberno sainte subscritos en 2005. Non
obstante, deberase prestar maior importancia & vertebracion dun tecido asociativo autéctono
mais competitivo globalmente e acentuar a dimension luséfona da nosa cooperacion como
vantaxe comparativa e alternativa de especializacion.

6. No educativo, cientifico-tecnoldxico e &mbitos afins, cbmpre fomentar unha estratexia de
internacionalizacién ambiciosa que permita un maior aproveitamento das nosas
potencialidades, fomentando o traballo en rede e o involucramento activo das nosas
institucions na sociedade do cofiecemento.

7. En materia de didspora urxe unha revolucion conceptual que liquide os vellos
estereotipos e a rehabilite como pilar esencial dunha estratexia exterior que ten no capital


http://www.eleccions09.xunta.es/inicio.html

humano un valor de referencia fundamental. Precisamos estratexias integrais que eludan os
lamentablemente comuns enfoques parciais e polémicas tendenciosas asegurando
mecanismos de participacién afastados do paternalismo e rexidos por practicas modernas e
proactivas que traduzan en valor engadido esa natural presenza nosa en numerosos
recunchos do planeta.

8. Fomentar o aproveitamento das sinerxias internas, habilitando tanto espazos de
integracion, participacion e coordinacion, como medidas de apoio as estruturas de reflexion
e pensamento (think tank) constitden eixes de primordial importancia para garantir a
eficacia e a eficiencia das nosas accions fuxindo de minifundismos estériles e alentando
unha independencia construtiva e respectuosa entre o poder publico e a sociedade civil.

9. Evitar a tentacion de partidirizar e patrimonializar a accion exterior significa crer na
capacidade de construir consensos amplos e duradeiros, 0s Unicos capaces de achegar
solidez e sentido prospectivo a unha politica que precisa, mais ca ningunha outra, de
enfoques pragmaticos, en inevitable e permanente contradicion co afan netamente
propagandista e sen correspondencia cunha realidade condicionada por unha gran
precariedade.

10. A modernizacion e o cambio social en Galicia non sera posible nin completa se
ignoramos, desprezamos ou instrumentalizamos a accion exterior con visions de corto prazo.
Aos partidos politicos e ao conxunto da sociedade corresponde plasmar ese ambicioso
impulso e dotalo dos medios que lle garantan a sia implementacion digna e efectiva.

Igadi, febreiro de 2009.

